Ամփոփաթերթ
ԲՀՊՏ օրենքի և հարակից օրենքների նախագծի շուրջ Գլխավոր դատախազության կողմից տրամադրված նկատառումների վերաբերյալ
Հաշվի առնելով, որ ներկայումս Կառավարության հետ քննարկվում է նաև ԲՀՊՏ և անտառային հողերի օգտագործման տրամադրման իրավահարաբերությունները, առաջարկում ենք Դատախազության կողմից ներկայացված դիտարկուները քննարկել այս փաթեթից դուրս և անհրաժեշտության դեպքում հանդես գալ առանձին օրենսդրական փոփոխությամբ՝ հաշվի առնելով փոփոխությունների ենթադրվող  ծավալն ու խորը վերլուծությունների և քննարկումների անհրաժեշտությունը։

	Դատախազության կողմից առաջարկվում է
	Շրջակա միջավայրի նախարարության դիրքորոշում

	1) կամ բացառել ազգային պարկի ռեկրեացիոն և տնտեսական գոտիները վարձակալության կամ կառուցապատման իրավունքով տրամադրելու հնարավորությունը,
	Առաջարկը խնդրահարույց է քանի որ՝
1. հակասում է ԲՀՊՏ-ների զարգացման քաղաքականությանը, քանի որ ազգային պարկի ռեկրեացիոն և տնտեսական գոտիներն առանձնացվում են հանգստի և զբոսաշրջության կազմակերպման նպատակով և դրանց միջոցով է իրականացվում պարկի զբոսաշրջային և ներդրումային պոտենցիալը։ Այս գոտիներնն են հանդիսանում նաև հանրային հասանելի օգտագործման տարածքներ։ 
2. հակասում է գործող օրենսդրությանը և իրավակարգավորումներին, պետական սեփականություն հանդիսացող հողերը մրցութային կարգով տրամադրելու իրավակարգավորումներին։ Մասնավորապես՝ Հողային օրենսգրքին, «Պետական գույքի կառավարման մասին» օրենքին,  «ՊՈԱԿ ների մասին» օրենքին գործընթացը կարգավորող բազմաթիվ ենթաօրենսդրական ակտերին։  
3. վարչապետի կողմից բազմիցս տրված հանձնարարականներին՝ բնությունը տնտեսականացնելու, ԲՀՊՏ և անտառների հողամասերի տրամադրման մրցութային գործընթացը պարզեցնելու, թափանցիկ և  հանրային հասանելի ընթացակարգեր սահմանելու մասով,

	2) կամ օրենքով ամրագրել կառուցապատման կամ վարձակալության իրավունքներով այդ հողամասերի տրամադրման դեպքում համապատասխան ներդրումային ծրագրի պարտադիր ներկայացման և այն ՀՀ կառավարության կողմից հաստատելու պայման՝ հողամասերի ոչ նպատակային օգտագործման և ազգային պարկերի բնական լանդշաֆտներին ոչ համահունչ կառուցապատման կամ վարձակալությունից բխող օգտագործման դեպքերը բացառելու նպատակով
	Այս դեպքը ևս լրացուցիչ քննարկման խնդիր է առաջացնում՝
· խախտվում է ներդրումների իրականացման թափանցիկության և մրցակցության ձևաչափը

	3) անհրաժեշտ է լրացուցիչ հիմնավորել՝ ազգային և ծառաբանական զբոսայգիներ գործառնական նշանակության հողամասերը քաղաքացիներին և իրավաբանական անձանց սեփականության իրավունքով չփոխանցվող հողերի ցանկից հանելը
	Առաջարկի մասով նախագծի հիմնավորումը խմբագրվել է
ՇՄՆ հիմնավորում
«Ազգային և ծառաբանական զբոսայգի» հասկացությունները որպես ինքնուրույն կիրառվող իրավական կատեգորիա չեն օգտագործվում և իրավական ու պրակտիկ առումով գոյություն չունեն, դրա փոխարեն արդեն սահմանվում և համակարգային կարգավորման առարկա են դառնում գույություն ունեցող բուսաբանական այգիները, անտառպարկերը և դենդրոպարկերը, որոնց վերաբերյալ ԲՀՊՏ օրենքում ամրագրվում են համապատասխան հասկացությունները, կանոնադրական կարգավորումները և ստեղծման լիազորությունները։ Ուստի տվյալ փոփոխությունը պետք է դիտարկել ոչ թե որպես սեփականության իրավունքով չփոխանցվող հողերի շրջանակի կրճատում, այլ որպես տերմինաբանական և համակարգային ճշգրտում:





